
1.- O OBXECTO DA ANTROPOLOXIA
A antropoloxia engloba o conxunto de disciplinas que tefien por obxecto o estudo do
ser humano en xeral. A palabra derivase dos vocablos gregos estudo ou discurso

(logos) e seres humanos (antropos). Explora a diversidade humana no tempo e no
espacio e a condicion humana de forma completa:

e pasado, presente e futuro
e bioloxia, sociedade, lingua, cultura

A reflexion sobre o a natureza do ser humano existe dende sempre no pensamento
occidental. Sen embargo como ciencia a antropoloxia consegue independencia e
institucionalizacion (€ ensinada nas Universidades, incliese nos programas de
estudos, recofiécese o seu caracter cientifico...) dende o século XIX.

2.- AS PRINCIPAIS RAMAS DA ANTROPOLOXIA

Os obxectos de estudio da antropoloxia mais identificAbeis a primeira vista son as
culturas tradicionais (as non industrializadas) e o estudo dos nosos antepasados
hominidos. Sen embargo os campos de traballo son na actualidade moito mais
diversos, sen que eses dous anteriores perderan importancia. Dos anteriores
ocupanse a antropoloxia cultural e a antropoloxia fisica, respectivamente, pero outros
campos do saber incliense dentro dos estudos antropoléxicos: a antropoloxia
linguistica, a filosdfica, a aplicada, a arqueoloxia.

1.- A ANTROPOLOXIA COMO CAMPO DE ESTUDO 1

2.1.- A ANTROPOLOXIA FiSICA OU BIOLOXICA

O principal campo de estudio da antropoloxia fisica é a evolucion da nosa especie,
denominada Homo Sapiens, a partir de especies mais antigas. As investigacions
tentan respostar & pregunta de cales son os factores bioléxicos (encefalizacion,
bipedismo, liberacién da man, capacidade para a linguaxe...) e culturais (lume, habitat,
ferramentas....) que propiciaron a aparicion e a supervivencia da nosa especie, e
como estes factores se retroalimentaron entre eles.

] EVOLUCION DE LOS HOMINIDOS | Este é un campo intenso de
investigacion onde &s veces
existen ou existiron teorias en
pugna, dado que novos achadegos
de restos humanos modifican
teorias anteriores. Por exemplo:
provén a nosa especie dun uUnico
lugar?, cales foron as lifias de
migracion?, por que se extinguiron
especies anteriores?, como se
modificaron estas especies na sla
migracion polo planeta?, como foi posible que estas especies se adaptaran a vivir en
lugares tan diferentes como Siberia e o deserto?.

O principal método de estudio da antropoloxia fisica € a andlise de restos humanos. A
isto denominaselle paleontoloxia humana, que busca e estuda restos fosiles de
especies humanas primitivas.

Ademais da interese pola evolucion dos hominidos a antropoloxia fisica interésase
polo crecemento e desenvolvemento humanos. Tamén pola plasticidade bioloxica
humana, é dicir pola capacidade dos nosos corpos para facer fronte &s tensions
externas coma o frio, o calor, a altitude... Durante o periodo de vida de calquera
individuo o entorno traballa xunto coa herdanza para desenvolver caracteristicas
bioloxicas. Por exemplo, a xente con tendencia xenética a ser alta, sera mais baixa se
recibe unha alimentacion pobre durante a infancia. Neste sentido a antropoloxia
bioloxica estuda a influencia do contorno sobre o corpo.

Outro campo intenso de estudo é o cofiecemento bioléxico, da evolucion,
comportamento e vida social de monos, simios e outros primates non humanos. Disto
encargase a primatoloxia.

E un campo de traballo aplicado da antropoloxia fisica a antropoloxia forense. Os
antropologos/as forenses traballan coa policia, analistas médicos e xulgados para
identificar victimas de crimes e accidentes. Analizando restos recentes humanos
podemos cofiecer a estatura, idade, sexo... dun individuo, podemos relacionar patrons
de feridas con erros de desefio de aviéns e vehiculos, etc.

2.1.1.- O NACEMENTO DA ANTROPOLOXIA FiSICA

1.- A ANTROPOLOXIA COMO CAMPO DE ESTUDO 2

Este campo de traballo nace no século XIX
asociado a extension das ideas
evolucionistas de Darwin. Darwin publica en
1859 A evolucién das especies e a teoria
xeralizase en moi pouco tempo no ambito
cientifico. Ata ese momento predominan en
Occidente as ideas fixistas e creacionistas
para comprender o mundo natural. Segundo
o fixismo as especies non sofren cambios
dende a sua aparicion no planeta. Segundo o
creacionismo as diferentes especies do
mundo natural son resultado dun acto de
creacion. Creacionismo e fixismo son as
teses defendidas polo relato biblico, hoxe non
aceptable dende o punto de vista cientifico.

Actualmente comprendemos bioloxicamente
a nosa especie dende o paradigma da teoria
sintética da evolucion, que estudiaremos no
proximo tema. Esta teoria suma as
aportacions de Darwin e de Mendel, isto €&,
do evolucionismo e da xenética. Segundo o evolucionismo énos de aplicacion o
principio co que debemos comprender todo o mundo natural: sobreviven as especies
mais adaptadas a unha determinada situacion. Tamén nds, como especie,
sobrevivimos por adaptacion. Segundo o0s principios basicos da xenética os
proxenitores transmitimos & nosa descendencia 0s Nnosos caracteres a través da
codificacién xenética podéndose producir nesta transmision erros ou mutacions.

O estudio dos restos humanos comeza neste momento, cando se aceptou a idea de
gue a nosa especie evolucionou dende especies anteriores, que moitas especies se
extinguiron, coma todos 0s nosos antepasados hominidos, e que o mundo natural non
sempre estivo igual, sendn que esta sometido a cambios, no que unhas especies
aparecen e outras desaparecen.

2.1.3.- OS METODOS DE TRABALLO

A antropoloxia fisica dende o século XIX analiza restos humanos, fundamentalmente
0sos, dado que son a parte dos nosos corpos que se mantén durante mais tempo.
Calquera resto atopado proporciona informacion cos métodos de investigacion actual.
Por exemplo, os restos de cranios de antepasados nosos permiten afirmar algunhas
hipéteses sobre caracteristicas intelectuais, analizando tanto o seu tamafio e forma
coma as marcas que as circunvoluciéns cerebrais deixaron na parte interna dos
cranios. O mesmo acontece con fémures, cadris e dedos de mans e pés, que permiten
distinguir entre as varias especies de hominidos que nos antecederon no tempo.

As mandibulas e dentes proporcionan moita informacién, tanto sobre a idade dos
individuos, o seu estado de salde no momento da morte, ou a sta alimentacion
(distintos tipos de alimentacion deixan diferentes marcas nos dentes), o que permite
facer hipéteses sobre as stas formas de vida. A andlise con is6topos de carbono e
hidroxeno permite establecer diferencias entre dietas baseadas en alimentos terrestres
e marifios asi como aquelas baseadas en alimentos vexetais con formas diferentes de
fotosintese. O coldxeno (unha proteina) e o apatito (a parte mineral) dos 0sos revelan
a dieta media dos ultimos anos de vida dun individuo. O esmalte dos dentes, se se

1.- A ANTROPOLOXIA COMO CAMPO DE ESTUDO 3

conserva, reflicte a dieta no momento de formacién da coroa dental. As veces basta un
gramo de oso e uns miligramos de esmalte dental para facer unha analise.

2.2.- A ANTROPOLOXIA CULTURAL

A antropoloxia cultural non analiza o “animal humano” sendn a nosa capacidade para
crear cultura. Unha cultura é unha tradicion socialmente aprendida e a creacién de
cultura é o trazo que nos caracteriza como especie. Neste campo estludianse as
culturas, describindo e explicando as similitudes e
diferencias culturais.

A antropoloxia cultural comeza pola etnografia, que
proporciona a descricién dunha cultura particular ou
dun aspecto concreto dunha cultura. O primeiro
traballo consiste nesta recollida de datos, que logo
son organizados, analizados e interpretados. Cando
0 que se busca nesta recollida de datos é a
comprension completa do funcionamento dunha
cultura débense recoller sistematicamente dados de
aspectos do mais diverso: dende a economia ata o
parentesco, a organizacion dos espacios vitais e
publicos, as formas de socializacion dos nenos,
mitos, relixién, arte, organizacién politica, etc.

Do estudo de sociedades tradicionais ao estudo
de calquera manifestacion cultural

Ata mediados do século XX a imaxe do/a antropologo/a cultural equivalia a unha
persoa que pasaba anos estudiando algunha cultura exdética nalgunha illa do Pacifico,
en Africa ou nalgun lugar distante e apartado. Tratabase de contactar con experiencias
completamente diferentes das propias. A estas denominabaselles “culturas
tradicionais”.

O que se buscou con esta forma de traballo era cofiecer culturas que se consideraban
mais sinxelas. Estas deberian proporcionar informacion sobre o ser humano, a nosa
natureza e as formas de adaptarnos e vivir. Pensabase que estas culturas darian
informacion de forma mais clara que as complexas sociedades industriais e que
poderian aportar luz sobre a propia cultura dos investigadores e sobre o ser humano
en xeral.

Esta perspectiva asentabase nunha oposicién entre modernidade e tradicion moi
acusada. A modernizacion consistia na existencia dun certo tipo de sistema social,
economico e politico (democracia parlamentaria, capitalismo desenvolto, traballo
asalariado...) Esta “modernidade” afectaba a todos os aspectos da vida: organizacion
social, politica, familia, parentesco, crenzas, economia...., € pensabase que se
estenderia de forma moi rapida e sen cambios por todo o planeta dada a sta clara
superioridade fronte a outras formas de vida.

Fronte & moderna sociedade europea ou norteamericana, as “sociedades tradicionais”
considerabanse bastante estaticas, estancadas, e dende logo supofiiase que
sucumbirian de inmediato para converterse en copias exactas da sociedade europea
ou americana.

1.- A ANTROPOLOXIA COMO CAMPO DE ESTUDO 4



et T1._'|f-:-||_n.:|_+-I_u- ativa
0 ol CONSELLERIA DE EDUCACION da formacion a distancia

[ERIEatE S B NERS R RN www.iessanclemente.net
Dende a segunda metade do século XX téndese a usar os termos de modernidade e
tradicion cun pouco mais de prudencia. En realidade os efectos da globalizacion
econdmica e cultural non son exactamente os previstos. As “sociedades tradicionais”
cambiaron, pero non deixaron exactamente de existir, ainda que evidentemente moitas
formas de vida estan en perigo de extincion polas presions externas sobre os seus
territorios ou persoas. As relacions cos paises industrializados, e especialmente cos
seus poderes econOmicos, son complexas e certamente controvertidas, 0s seus
procesos de cambio non estan exentos de situacions de franca explotacién, o que
dificulta a pervivencia de certos riscos culturais, pero non se produciu a uniformizacion
cultural completa esperada polos primeiros/as teéricos/as.

; XUNTA DE GALICIA = Pi

Doutra banda, esta mesma globalizacion econdmica e cultural fai que xa non se
poidan atopar aquelas culturas que os antropdlogos e antropdlogas culturais do
pasado consideraban “sen contaminar” por Occidente. Eses pobos “puros” que a
antropoloxia estudiaba a principios do século XX realmente non existen, e a maioria
das sociedades atOpanse inmersas nalgun tipo de cambio ao contacto co mundo
occidental.

Estes fenomenos de cambio social fan que hoxe en dia os antropdlogos e
antropdlogas culturais estudien frecuentemente fendmenos proximos ou mesmo
elementos da sua propia cultura, sen abandonar o estudio doutros pobos distintos ao
propio. Ainda que as culturas analizadas tefian cambiado, 0 que non cambiou é a
actitude antropoloxica: a limitacion do obxecto, sexa unha pequena comunidade ou
un aspecto da vida social nun grupo complexo, a profundidade do tratamento nese
aspecto, tentando buscar os significados e o sentido dos feitos sociais e a experiencia
de “alteridade” que o investigador/a debe buscar instalandose no campo ou no medio
gue estudie e vivindo aquelo que analiza.

2.2.1.- O NACEMENTO DA ANTROPOLOXIA CULTURAL

No século XIX estendeuse unha clasificacion das ciencias que distinguia ciencias
humanas e ciencias da natureza. As ciencias da natureza caracterizdbanse por
analizar realidades que non dependian de decisibns humanas: o universo, 0s
elementos quimicos ou a fotosintese. Para estas ciencias, a fisica, a xeoloxia, a
bioloxia, a quimica, e hoxe moitas outras, dado o proceso de especializacion cientifica,
eran referente as consideracions que Galileo, un dos pais da fisica moderna, fixera
sobre 0 método cientifico: a necesidade do experimento e a formulacion de hipoteses
gue deben ser demostradas.

Sobre as ciencias humanas os debates foron mais intensos e o contindan a ser. A
antropoloxia € unha destas ciencias, coma tamén o son a psicoloxia, a socioloxia, a
ciencia politica ou a historia. O problema destas ciencias é que as realidades que
estudian (as sociedades, as culturas, as conductas...) son mais ricas, mais variadas e
menos regulares que os fendmenos da natureza. Finalmente podemos tentar prever o
comportamento dun colectivo humano, pero este sempre pode facer outra cousa
diferente do previsto para afrontar unha nova situacion.

Ao longo do século XIX estas disciplinas van conseguindo a sUa independencia e
buscando os seus propios métodos de traballo. A socioloxia preocupase pola
organizacion social, os grupos, as institucions, o cambio social. A psicoloxia polo
comportamento humano, a aprendizaxe, a evolucion das nosas capacidades na nosa
vida, a construccion da personalidade... A ciencia politica polas formas de
organizacion politica, e especialmente pola forma de organizacion caracteristica de
Occidente: o Estado moderno. A economia polas formas de conseguir 0S Nosos

1.- A ANTROPOLOXIA COMO CAMPO DE ESTUDO 5

medios de supervivencia, de producir riquezas e de distribuilas, e especialmente pola
forma econdmica que se asenta no momento: o capitalismo.

A antropoloxia pasou a ocuparse do estudio do ser humano en xeral. Todas as
anteriores disciplinas son tamén ciencias humanas, tratan temas humanos, pero a
antropoloxia cultural aportou o enfoque global e a perspectiva comparativa. O enfoque
global ou holistico correspéndese coa intencién de dar unha visibn completa da
cultura ou do trazo que se analiza, de conectalo co conxunto do sistema no que se
inserta. A comparacion correspondese coa busca de similitudes e diferencias entre
manifestacions culturais; a analise intercultural foi un logro desta disciplina.

A interese polas culturas no XIX

O contexto do século XIX fai que haxa un interese polo cofiecemento das formas de
vida dos pobos. O contacto con outras culturas sempre existiu e moitos autores
antigos escribiron sobre costumes diferentes
dos propios, pero neste momento buscase un
estudio mais sistematico, un cofiecemento
mais pormenorizado das distintas formas de
vida.

Este interese ten moi diferentes orixes. Por
unha banda esta o contacto intenso con
culturas que produce o imperialismo no
século XIX. Os grandes Estados europeos
repartense Africa e o Pacifico e o contacto de
britanicos, holandeses, franceses,
alemans... con pobos destes espazos daran
este pulo. En Estados Unidos este interese
producese en relacion as poboacions indias
gue habitan este territorio. Pensemos que
neste momento estase a producir a
“conquista do Oeste”. Os antropdlogos/as americanos/as interésanse polas orixes e
diversidade dos nativos americanos estudian 0s seus costumes, vida social
Jlinguaxe...

Doutra banda o contexto cultural galego do século XIX, co Rexurdimento e o
nacemento do nacionalismo, fai que haxa un interese moi poderoso en estudar as
orixes de Galiza, os seus costumes, a lingua, as formas de vida dos galegos e galegas
do pasado e tamén a musica, a relixiosidade, as formas de produccion de alimentos, a
arquitectura e toda mostra cultural en xeral. Esta preocupaciéon € comdn en moitos
pobos europeos.

A especializacion a partir de 1950

A forma tradicional de traballo na antropoloxia cultural conducia & construccién dunha
etnografia completa dun pobo, que incluia os distintos aspectos da sua cultura: dende
a arquitectura & alimentacion, forma de organizacion familiar, formas econdémicas,
formas de exercer o poder, etc.

Dada a amplitude de traballo e as novas perspectivas de investigacion, moitos

antropologos e antropologas tenderon a especializarse en distintos campos a partir da
segunda metade do XX, entre outros estes son alguns destes campos:

1.- A ANTROPOLOXIA COMO CAMPO DE ESTUDO 6

e Antropoloxia econdémica: descricién do proceso econdémico (interaccién entre
as persoas e 0s recursos) e das relacibns econémicas (interaccion entre as
persoas implicadas no proceso econdmico: cOmo se producen, intercambian e
distribten as riquezas)

e Antropoloxia politica: clasificacion dos sistemas politicos, a evolucion dos
sistemas politicos, a estructura e funcién dos sistemas politicos das sociedades
preindustriais, as formas de accién politica, a modernizacion das antigas
sociedades tribais e as institucions politicas nos estados industriais.

e Antropoloxia do parentesco: analise de como se organizan as sociedades
para dar cobertura aos novos membros da sociedade, c0|dalos e socializalos
nos primeiros anos de Ve -
vida, analise das formas
de familia, dos modelos
de convivencia, etc.

e Antropoloxia da
educaciéon: estudo dos
procesos de instruccion e
formacion dos individuos
pequenos nos costumes,
cofiecementos, valores
propios dunha sociedade.
Neste campo incluense
as distintas analises
sobre a educacién formal
(a escola) e tamén das
sociedades sen escola.

2.1.3.- OS METODOS

A medida que a antropoloxia cultural se ia desenvolvendo coma un campo separado
doutras ciencias sociais, 0s antropdlogos e antropélogas viaxaban a terras lonxanas
para estudar pequenos grupos de pobos non occidentais. Tradicionalmente o proceso
de converterse en antropologo/a cultural profesional requiria unha experiencia de
traballo de campo nunha comunidade deste tipo. Como xa tes visto hoxe moitos
antropologos e antropdlogas estudan fendmenos da sua propia cultura. Pero estudiese
0 que se estudie a antropoloxia baséase na experiencia de campo. Os
investigadores/as traballan en interaccion cos protagonistas na suUa cotidianidade
tentando atopar unha orde, unha I6xica. Este obxectivo que parece tan sinxelo en
realidade € moi complexo

Buscando a comprension global ou o mais global posibel de calquera cultura ou
manifestacion cultural, adéptase unha estratexia de libre eleccién para a recoleccion
de dados, desprazandose dun lugar a outro e dun informante a outro para descubrir a
totalidade e a interconexion da vida social.

As técnicas mais habituais para este traballo de campo son:

e A observacion directa, de primeira man, do comportamento cotian, incluindo a
observacion participante que implica convivir, estar cos protagonistas do
fendmeno que se analiza, escoitar e participar nas suas actividades.

e Conversas formais ou non formais que van dende a charla ata as entrevistas
prolongadas con mais ou menos estructura. Pode facerse uso na entrevista
dun guién para asegurarse de dispor informacion completa e comparable.

1.- A ANTROPOLOXIA COMO CAMPO DE ESTUDO 7

e O método xenealoxico, que foi elaborado xa polos primeiros antropélogos/as
para tratar 0s pI’InCIpIOS do parentesco e o matrimonio.

e O traballo detallado con informantes
privilexiados/as sobre aspectos determinados
da vida comunitaria, tratase de buscar
aquelas persoas que por accidente,
experiencia, talento ou preparacion poidan
proporcionar a informacion mais completa ou

: Gtil sobre aspectos particulares da vida.

e Entrevistas en profundldade conducentes & recoleccién de historias de vida de
determinadas persoas. Esta recollida das experiencias de toda unha vida
proporciona un retrato cultural mais intimo e persoal do que seria posible obter
por outros medios e adoita mostrar a diversidade existente dentro dunha
comunidade, posto que o enfoque consiste en ver como diferentes persoas
interpretan e se enfrontan a algun problema comun.

e Descubrimento das crenzas e percepcions locais que poden compararse coas
observacions e conclusiéns do/a investigador/a. No traballo de campo
combinanse na antropoloxia dous tipos de perspectivas: a perspectiva emic e a
perspectiva etic

o Un enfoque emic investiga cdmo pensa a xente local, como dende
unha cultura se explican os feitos.

o O enfoque etic é a perspectiva do cientifico/a, dado que as persoas
dunha cultura adoitan estar demasiado implicadas no que fan como
para interpretar a sta cultura de forma imparcial Con frecuencia non
admitimos ou non vemos certas causas e consecuencias do Nnosos
comportamentos. A antropoloxia combina os dous tipos de enfoque.

A partir dos dados recollidos no campo a antropoloxia realizou tradicionalmente
monografias completas de sociedades. O modelo de estudio deste tipo é seguramente
o estudio de Malinowski que a principios do século XX conviviu longos periodos de
tempo cos habitantes das lllas Trobriand no Pacifico Sur, onde comezando coa
descricion das viaxes nauticas destes pobos, pasaba logo a buscar os nexos con
outras &reas da cultura, coma a maxia, a relixion, os mitos, o parentesco ou o
comercio.

A medida que a antropoloxia comezou a traballar en sociedades de maior escala
utilizaronse métodos mais adecuados a grandes poboacions, coma a enquisa.

2.1.2.- AS PERSPECTIVAS

Ao longo da sua historia a antropoloxia cultural presentou diferentes puntos de vista ou
paradigmas sobre a analise do cultural. O seu cofiecemento permitenos ver de qué
formas distintas se entendeu o fendmeno da cultura dende o hacemento como ciencia
independente da antropoloxia.

A) AS BASES DA ANTROPOLOXIA CULTURAL
A antropoloxia cultural nace no século XIX. Existen precedentes do seu estudo e
escritos sobre outras culturas en outras épocas historicas, coma a Antigliidade, A

Idade Media e 0 Renacemento, ainda que isto non se considera antropoloxia cultural
cientifica.

1.- A ANTROPOLOXIA COMO CAMPO DE ESTUDO 8

Unha nova situacion prodldcese en Europa coa conquista de América e dos seus
pobos polos espafiois (chegada en 1492). A partir do XVI isto xenara un corpus
importante de materiais sobre os costumes e comportamento da poboaciéon de
América, xa que non era aqui xa unha relacion de paso, sendén unha relacién

' ' o R ' oy = permanente con pobos lonxanos e
descofiecidos ata o momento.
Moitas destas investigacions estan
baseadas na conviccion da
superioridade da civilizacion cristia
e da barbarie da poboacién
autéctona que foi comparada cos
animais ou cos nenos, a pesar de
terse atopado en América con
grandes civilizacions.  Grande
parte desta produccion relacionase
coa igrexa, onde se indagaba
sobre a “humanidade” destas
xentes e das posibilidades para
ser evanxelizados. De entre toda
esta produccion destaca polo seu
nivel intelectual e rigor, asi como
pola defensa das poboacions

orixinarias, as de Sahagun ou Las Casas.

Dende este momento, o século XVI, non cesa a interese pola cultura, a pesar de que
ainda non ten sido formulado este concepto en sentido moderno. Outro momento de
intensa produccién é a llustracion (XVIII). Neste periodo formulanse as primeiras
teorias da evolucion cultural (paso do salvaxismo & barbarie e a civilizaciéon) que no
século XIX seran analizadas mais sistematicamente.

B) O EVOLUCIONISMO

Os primeiros antropdlogos culturais son do século XIX e pertencen a este paradigma.
A idea de evolucion do mais simple ao mais complexo atravesa todo o século XIX en
moitas areas de pensamento, dende logo a mais potente a bioloxia, onde Darwin
explica o mundo natural mediante a lei da supervivencia do mais adaptado ou lei de
seleccion natural.

Os antropologos evolucionistas defenden que no curso da sua historia cada fraccion

da humanidade pasa polos graos de salvaxismo, barbarie e civilizacion, usando as

denominaciéons mais habituais. Ainda que a idea non é nova neste momento faise

dende un punto de vista mais cientifico. Recdllense dados de forma sistematica sobre

as culturas, interesa a tecnoloxia, a organizacion da familia, a cuestion do poder

politico, a relixiosidade... Os dados recollidos ata ese momento son considerados non
validos, e proliferan os informes sistematicos sobre as
culturas.

Un dos representantes deste momento, Morgan (EEUU,
X1X), adicouse ao estudio dos indios de Norteamérica.
Deu detalle as etapas de salvaxismo, barbarie e
civilizacion:

e No salvaxismo o sustento € a recoleccion e a
caza, as persoas emparéllanse promiscuamente

20 DE ESTUDO 9

e a unidade de organizacion € a pequena banda némade. Ao final deste
periodo descObrese o arco e a frechas e prohibese o matrimonio entre
irmans.

e Na barbarie: comeza a agricultura e invéntase a ceramica. As prohibiciéns do
incesto amplianse para incluir a todos os descendentes da lifia feminina e a
aldea convértese na unidade basica.

e Na civilizacion: acadase pola descuberta da metalurxia, aparece a propiedade
privada, a polixinia e as suas fases superiores estdn marcadas pola invencién
da escritura, o desenvolvemento do goberno civil e a aparicion da familia
mondgama.

O método que utilizan estes antrop6logos é o comparativo, no que se supon que
diferentes sistemas socioculturais que podian verse nese momento en sociedades
tradicionais asemelldbanse a diversas culturas desaparecidas, coma as do paleolitico.
Nos seus termos existian algo asi como culturas superviventes da “ldade de Pedra”.

A pesar de que a perspectiva evolucionista hoxe non é aceptable, os logros dos
antropologos evolucionistas foron importantes. Eles converteron & antropoloxia cultural
nunha disciplina cientifica, déronse conta da importancia da historia para comprender
os fendmenos sociais e fixeron recollidas sistematicas de datos que foron utilizadas
con posterioridade

O que mais se criticou con posterioridade a antropoloxia evolucionista foi o seu
etnocentrismo; a pesar de que algins mostraron un grande respecto por outras
culturas, moitos expresaronse en termos de superioridade e emitiron xuizos de valor.

C) O DIFUSIONISMO

Segun el a fonte principal de diferencias e similitudes culturais é a tendencia dos
seres humanos a imitarse. As culturas son resultado de préstamos entre pobos
proximos e lonxanos, do contaxio. Definiron e elaboraron mapas de “areas culturais”
en cada unha das cales hai un centro; a medida que nos alonxamos do centro os
trazos culturais fanse menos nitidos e tenden a mesturarse cos de areas culturais
limitrofes. En calquera caso 0s elementos socioculturais son transmitidos dende unha
sociedade ou foco orixinario cara unha periferia. Algans difusionistas mesmo chegaron
a defender que habia un Unico centro de difusién, a antiga civilizacion exipcia, dende a
a se difundiron os aspectos mais importantes da civilizacion.

D) O PARTICULARISMO HISTORICO

A principal reaccién contra os postulados do evolucionismo provifieron desta escola
norteamericana de antropoloxia fundadada por Franz Boas cara finais do XIX. Para
Boas as ideas evolucionistas eran conxecturas sen
base, e defendia que o que debe buscar a
I ] M E antropoloxia é o estudio detallado das culturas, de
cada unha delas, xa que cada risco cultural so é

et e comprensible no marco da cultura que o practica. Por

7 : iso a antropoloxia debe absterse, en tanto non se
: acumulen mais dados, de formular leis xerais, coma a

lei de desenvolvemento dos evolucionistas, e debe
centrarse na analise de culturas concretas de forma
rigorosa, captando o0s seus procesos histéricos
concretos. O estudo debe ser coidadoso e intensivo,
de primeira man e libre de todo prexuizo. E mester

situarse na cultura que se analiza e convivir durante un longo periodo de tempo.

A caracteristica fundamental do seu pensamento foi o relativismo cultural. Segun
esta concepcién os sistemas de valores das distintas culturas son iguais en valor e
dignidade, sempre son soluciéns racionais &s tensiéns do ambiente; os costumes, polo
tanto, deben ser xulgados de acordo coa cultura & que pertencen, e non seguin 0s
patrons do antropologo/a que as estudia.

D) A ESCOLA DE CULTURA E PERSONALIDADE

A partir dos anos 20 do século XX en EEUU insistese na importancia do estudio da
vida mental do ser humano. Destacan nesta escola os traballos de Ruth Benedict e de
Margared Mead, que buscan patrons ou estilos culturais. Ambas consideran, coma
tamén os funcionalistas, que a cultura
€ un todo integrado.

Mead atopou patréns nas culturas que
estudiou, incluidas Samoa, Bali e
Papua Nova Guiné. Mead estaba
particularmente interesada en como
variaban as culturas nos seus patrons
de socializacién. Insistindo  na
plasticidade da natureza humana,
observou que os diferentes patrons de
socializacién podian producir  moi
diferentes tipos de personalidade e de
configuracions culturais. Os seus descubrimentos apoiaron a perspectiva de que € a
cultura, e non a bioloxia nin a raza, o que determina a variacion no comportamento e a
personalidade dos humanos. Nun dos seus traballos mdis cofiecidos, Sexo e
temperamento en tres sociedades primitivas, documentaba a variacion nos trazos e
comportamento da personalidade feminina e masculina en tres culturas de Nova
Guiné: os arapesh, os mundugumor e os tchambuli, chegando a conclusién de que as
caracteristicas que atribuimos a homes e mulleres son culturais.

E) O FUNCIONALISMO

Para a antropoloxia funcionalista a principal mision desta € describir a funcion de
costumes e institucidns sociais, deixandose de preocupar da orixe destas. Para
Malinowski as culturas buscan o benestar biol6xico e psicoléxico dos individuos. Cada
sociedade é un sistema pechado e coherente no que os seus membros buscan este
benestar. Todas as partes da cultura estan relacionadas entre si e cumpren a sta
funcion. Todos os feitos sociais que constitien unha sociedade deben tratarse como
constituindo un sistema e o propésito dun costume s6 pode comprenderse referindoa
ao conxunto total de feitos sociais importantes. Outros funcionalistas insistiron moito
na funcién de mantenimento do sistema social, de lograr estabilidade. Asi cada
institucion social concreta contrible ao mantenimento da orde do sistema social.

F) ESTRUCTURALISMO FRANCES

1.- A ANTROPOLOXIA COMO CAMPO DE ESTUDO 11

O seu principal representante, Lévi-Strauss, conS|deraba que a mente humana t|na
unha mesma estructura ald onde se A ]‘ :

desenvolvese, certas caracteristicas
universais que leva as persoas de todo
o mundo a pensar de forma similar
independentemente do seu substracto
cultural. Entre estas caracteristicas esta
a necesidade de clasificar, de impofier
orde na natureza, nas relacions das
persoas coa natureza e nas relacions
entre as persoas. Segun el un aspecto
universal da clasificacion é a oposiciéon
ou contraste, facendo uso de oposiciéns
binarias como branco e negro, novo e
vello ou bo e malo.

Lévi-Strauss aplicou as suas asuncions
sobre clasificacions a mitos e contos
populares  analizando  mitos de
diferentes culturas. Mostrou que un conto dunha tradicion cultural pode transformarse
noutro doutra cultura moi distante e aparentemente dispar por unha serie de
operacions sinxelas como substituir o heroe feminino por un masculino ou inverter a
orde dos elementos.

G) O NEOEVOLUCIONISMO

En torno a 1950 varios antropdlogos/as tentaron rescatar a criticada teoria do
evolucionismo cultural. Neste momento defendeuse mais ben a idea de que non hai
unha Unica lifia de evolucién, sendn varias posibilidades, varias traxectorias posibles
en funcién das condicions iniciais do ambiente, a tecnoloxia, etc, polo que non se pode
falar de sociedades mais evolucionadas. Os autores neoevolucionistas deron moita
importancia & ecoloxia, insistindo no feito de que as disposicions econdmicas e de
subsistencia determinan en grande medida a estructura social e a ideoloxia dunha
sociedade.

F) O MATERIALISMO CULTURAL

Marvin Harris, o seu principal representante, defendeu que todas as

sociedades tifian unha infraestructura econémica, que comprende a

economia, a tecnoloxia e a demografia, os sistemas de produccién e

reproduccién sen os que as sociedades non poden sobrevivir. A partir

» da infraestructura desenvolven unha estructura: relaciéns sociais,

formas de parentesco e filiacion, patrons de distribucion e consumo. A

terceira capa € a superestructura: relixion, ideoloxia, xogo, os aspectos da cultura

mais alonxados do material, que permiten sobrevivir &s culturas. A crenza clave de

Harris, compartida co pensador Marx (Alemania, XIX), era que a infraestrestructura

determina a superestructura e & estructura, isto €, que a ideoloxia, relixion..., asi como

as relaciéns sociais, parentesco...., estdn moi condicionados polo nivel de
desenvolvemento tecnol6xico dun pobo, a sta demografia e a sta economia.

G) OUTRAS CORRENTES

Outros antropdlogos e antropoélogas tefien destacado a importancia do simbolos e
rituais, hai unha importante escola de antropoloxia que por destacar este aspecto

1.- A ANTROPOLOXIA COMO CAMPO DE ESTUDO 12

denominase “antropoloxia simbélica”. Tamén é obxecto de estudo os mecanismos e
procesos polos que os individuos influimos, transformamos e conservamos as
culturas, a insistencia niste aspecto fai que se fale da tendencia da “antropoloxia
procesual”. Outros antropélogos/as pasaron a analizar as sociedades
contemporaneas, forxadas polo colonialismo e participantes no moderno sistema
mundial. A interese esta en ver como 0s “pobos sen historia” (denominados asi os
pobos sen escritura) participan e son transformados polo sistema mundial e a

expansién do capitalismo. Na base desta teoria esta a teoria do sistema mundial.

; XUNTA DE GALICIA = Pi

3.- A ANTROPOLOXIA FILOSOFICA

Este campo de reflexion ten unha longa historia en Occidente. Realmente comeza coa
aparicion da tradicién que hoxe cofiecemos como filosofia. A filosofia nace en Gracia
no —VI, e desenvolve, especialmente a partir do século seguinte, o -V, moitas
reflexions sobre o ser humano.

A filosofia non é unha ciencia, non utiliza ningn dos procedementos cientificos que
recofiecemos coma tales hoxe en dia. E unha forma de discurso e de pensamento que
se caracteriza por tentar ser universal, radical, critico, por facerse preguntas, por
cuestionar. Por isto a filosofia € definida tamén como unha actitude, a actitude de
guerer saber, de preguntarse.

A partir do século -V a filosofia preglntase polo ser humano: que nos diferencia
doutros seres da natureza?, cales son as nosas calidades mais importantes?, somos
s6 corpo ou hai algo mais en nés?, cal é o sentido da nosa vida?.

A antropoloxia filoséfica estd moi ligada a outras ramas da filosofia coma a ética, a
filosofia politica ou a teoria do cofilecemento. A ética é a reflexion sobre o
comportamento humano e a moralidade: qué é bo moralmente?, € posible a xustiza?,
como podemos ser felices?. A filosofia politica reflexiona e preguntase sobre as
formas de organizar esa esfera da vida humana e a distribucion do poder e a
autoridade. A teoria do cofiecemento sobre cdmo obter cofiecementos seguros, cales
son 0S NOsos procedementos para obter cofiecementos.

Asi, cando se optou por unha antropoloxia moi negativa (que nos considerou ruins,
envexosos e violentos) fundamentaronse teorias politicas que insistian na necesidade
dun poder superior que controlase esas tendencias. De xeito contrario, cando se
destacaron as nosas calidades méis creativas e productivas, defendéronse teorias
politicas que potenciaron a liberdade.

Todas e todos practicamos a antropoloxia filoséfica, porque somos filésofos e
filosofas, facémonos preguntas e cuestionamos as concepciéons de outras persoas, e
as nosas propias. Pero ademais existe unha longa tradicion na filosofia de reflexions
sobre o ser humano dende os filésofos gregos ata a actualidade.

4.- OUTRAS DISCIPLINAS ANTROPOLOXICAS

4.1.- A ARQUEOLOXIA

A arqueoloxia € o estudo dos restos materiais de culturas pasadas (ferramentas,
construccions...), deducindo deles o seu significado. Estudianse os artefactos que a
xente utilizou e fabricou e fanse hipoteses sobre a sua forma de vida. Utiliza moitas

das ciencias naturais, coma a xeoloxia, a bioloxia, etc para recrear tan
verosimilemente como sexa posible as vidas e o entorno de pobos mais antigos.

1.- A ANTROPOLOXIA COMO CAMPO DE ESTUDO 13

Tamén utiliza rexistros escritos cando estan dispofiibles. Durante o século XIX a
antropoloxia cultural e a arqueoloxia foron disciplinas profundamente unidas.

; XUNTA DE GALICIA IR

Tradicionalmente a arqueoloxia ocupouse da denominada prehistoria (historia anterior
ao descubrimento da escritura), e da Antiglidade (antigas culturas do Mediterraneo,
incluindo Exipto, Grecia e Roma), pero dende hai moitas décadas ocupouse tamén da
Idade Media (séculos V a XV) da Idade Moderna (XVII e XVIII) ou mesmo do periodo
industrial ou do momento contemporaneo. A analise dos residuos urbanos, por
exemplo, permite comprender mellor a relacion entre a xente e as cousas que
facemos.

Podes ver unha compilacion clara dos métodos de traballo da Arqueoloxia no seguinte
enlace: http://es.wikipedia.org/wiki/Arqueolog%C3%ADa#Estudio Arqueol.C3.B3qgico

Un dos campos de traballo méis intensos en Galiza en arqueoloxia adicanse ao
coflecemento da cultura castrexa. Podes buscar informacién nesta paxina:
http://www.aaviladonga.es/e-castrexo/ga/index.htm

2.4.2.- A ANTROPOLOXIA LINGUISTICA

A linguaxe é o vehiculo mais importante mediante o que os seres humanos creamos,
comprendemos e comunicamos o significado. Todos 0s animais, mesmo 0s seres
humanos, comunicamonos por medios non linguisticos, pero os seres humanos,
ademais, temos linguas que mostran a nosa capacidade para unha linguaxe de
caracteristicas especiais. A linguaxe humana proporciona & comunicacion gamas de
significado que non poderian acadarse sen ela.

O estudo da linguaxe naceu non na antropoloxia, sendn na filosofia e na filoloxia. A
linglistica antropoloxica estivo interesada en principio nas linguas non escritas.
Ocupouse delas porque a andlise da gramética (regularidades dunha lingua) e a
fonética (seleccidon de sons particulares e a stia produccion), parecian proporcionar un
modelo para organizar outros aspectos da cultura. Ademais a través das nosas linguas
comunicamos a nosa cultura, polo que calquera traballo de campo nun pobo diferente,
esixia a comprension da sta lingua.

A interese polas linguas humanas e pola linguaxe xeralizanse tamén a partir do XIX.
Na antropoloxia fisica especulase sobre a orixe da linguaxe. Dende aquel momento
describense os sistemas de comunicaciéon de monos e simios e téfiense analizado con
interese diferentes sistemas de comunicacién animal, coma o dos insectos.

A antropoloxia linguistica estudia a linguaxe no seu contexto social e cultural. Son
campos de estudio as caracteristicas universais da linguaxe, vinculandoas a
uniformidades da mente humana, tamén a reconstruccion de linguas antigas mediante
a comparacion coas suas descendentes ou o estudo das diferencias linguisticas para
descubrir patréns de pensamento en diferentes culturas.

A sociolinglistica, unha disciplina moi relacionada coa antropoloxia linguistica, estuda
as relaciéns entre os cambios sociais e as variacions linguisticas. Ningunha lingua
€ un sistema homoxéneo no que todo o mundo fala igual. Como usan unha mesma
lingua diferentes falantes?, como se correlacionan as caracteristicas da lingua usada
con factores sociais, incluidas as diferencias de clase social e de xénero?. Volveras
sobre estes asuntos na unidade 4.

2.4.3.- A ANTROPOLOXIA APLICADA

1.- A ANTROPOLOXIA COMO CAMPO DE ESTUDO 14

Dende hai moitas décadas recofiécese que ademais do papel teérico ou académico,
existe tamén unha antropoloxia practica ou aplicada. Esta refirese a aplicacion de
datos, perspectivas, teorias e métodos antropoloxicos para identificar, avaliar e
resolver problemas sociais contemporaneos.

Debido & amplitude do seu estudo a antropoloxia ten moitas aplicacions. Por exemplo
€ un campo extenso o da antropoloxia médica que ten en conta o contexto
sociocultural e as implicacions de enfermidades. A investigacién antropoléxica
moéstranos que as percepcions da boa e da mala saude, xunto coas actuais ameazas
a saude, varian entre culturas, polo tanto estdn socialmente construidas. Diferentes
sociedades recofieceron diferentes sintomas, causas e enfermidades, e
desenvolvéronse diferentes sistemas de coidado e tratamento.

Dende logo as enfermidades varian realmente entre culturas debido as formas de vida:
asi os pobos ndomades carecian da maior parte das enfermidades infecciosas
epidémicas que afectan &s sociedades agrarias e urbanas. Estas enfermidades como
o cOlera, o tifos, son caracteristicas de poboacions densas. Certas enfermidades
téfiense estendido co desenvolvemento economico e a industrializacion. A
manipulacion dos alimentos, a contaminacion do ar e da auga, a mala nutricion, a
maquinaria perigosa, a pobreza, o abuso de medicamentos e outras substancias, son
males propios destas sociedades... Nas sociedades industrializadas, por exemplo, a
pobreza contrible ao desenvolvemento de moitas enfermidades, e segue a ser un
factor diferencial na calidade e esperanza de vida da maior importancia.

Ademais todas as sociedades tefien sistemas de coidado da salude (crenzas,
costumes, . ' . »

especialistas e
técnicas destinadas a
conseguir a saude e
previr, diagnosticar e
coidar as doenzas). A
medicina occidental
ten acadado avances
innegébeis, pero con
todo a comparacion
con estas “outras
medicinas” ou formas
de estar sa/n e curar,
ten sido sempre
interesante. Por
exemplo asi
chegaron a occidente
a quinina, a coca, o | _
opio, a efedrina e
moitas outras substancias.

e

Asemade a antropoloxia médica ten contribuido a reflexionar sobre os déficits dos
sistemas de sanidade occidentais. A prescricion excesiva de drogas e tranquilizantes,
a cirurxia innecesaria, a desigualdade na relaciébn médico/a-paciente, son aspectos
que se cuestionan nos sistemas médicos occidentais en comparacion con outras
formas de curacion.

Doutra banda, unha boa informacién sobre a visién dun grupo humano da saude é
fundamental para introducir innovacions médicas nel. Asi, este campo de aplicacion da

1.- A ANTROPOLOXIA COMO CAMPO DE ESTUDO 15

antropoloxia ten servido como intérprete cultural en programas de saude publica que
tefien que encaixar nunha cultura e ser aceptados pola sta xente.

; XUNTA DE GALICIA IR

Outros antropodlogos/as aplicados/as traballan para axencias de desenvolvemento
avaliando as caracteristicas sociais e culturais que inflien no desenvolvemento e no
cambio econdémicos. Nos cofiecementos da antropoloxia sobre o modo de vida dunha
comunidade pode cifrarse o éxito dun proxecto. Con frecuencia fondos para o
desenvolvemento malgastanse ou mesmo poden ter efectos perniciosos se non hai
boas informacidns antropoloxicas que identifiquen as necesidades, demandas,
prioridades e restriccions locais.

En realidade moitas politicas fracasan pola escaseza destas informacions. Un exemplo
disto € un proxecto culturalmente incompatible realizado no Africa Oriental, que
consistia en tentar converter a pastores ndémades en gandeiros. Os planificadores
deste proxecto non tifian ningunha evidencia de que os pastores desexaran cambiar a
sia economia. O proxecto pasou por alto totalmente os aspectos culturais.
Esperdbase que os pastores deixaran a sua forma de vida para traballar tres veces
mais duramente cultivando arroz e algodén. Que motivos poderian ter para este
cambio?. O proxecto, moi pouco realista e tan pouco interesante para a cultura local,
fracasou.

3.- A ANTROPOLOXIA E OUTROS CAMPOS ACADEMICOS

A principal diferencia entre a antropoloxia e outras ciencias que estudan fenémenos
humanos é o holismo (vision global) do fendmeno que se analiza, tamén a limitacion
do obxecto e a perspectiva intercultural. Ademais a antropoloxia combina as
perspectivas bioldxica, social ,cultural, linguistica e contemporanea. Esta caracteristica
da antropoloxia vinculaa a outras moitas disciplinas.

Por exemplo, as técnicas para datar fosiles e artefactos chegan & antropoloxia da
fisica, a quimica ou a xeoloxia. Dado que xunto cos 0sos humanos atopanse restos de
animais e plantas, os antrop6logos e antropélogas colaboran coa botanica e zooloxia.
Tameén ten relacions estreitas coas humanidades e o estudo de idiomas, literatura
comparada, folclore, filosofia e artes. Pero imos centrarnos neste apartado nas
relacions con duas das mais desenvoltas ciencias humanas: a socioloxia e a
psicoloxia.

3.1.- A SOCIOLOXIA

Ambas disciplinas comparten o seu interese nas relacions sociais, a organizacion e o
comportamento social. Ambas separanse a principios do século XX. Os primeiros
estudiosos da sociedade, coma Durkheim (Francia, principios do XX), sitanse entre
os fundadores tanto da antropoloxia coma da socioloxia. Inicialmente antropoloxia e
socioloxia diferenciaronse polas sociedades que analizaban. Os socibélogos/as, o
occidente industrial e os antropélogos/as as sociedades non industriais.

Para enfrontarse a ey
estes distintos tipos de

desenvolvéronse
diferentes métodos de
recoleccién e analise de
datos. A socioloxia para
0Ss seus estudios a
grande escala e de
sociedades complexas,
dependeu de
cuestionarios e outros
métodos de recoller
datos de forma masiva.

Os antropologos/as
tradicionais estudiaban
poboacions pequenas,
agrafas (sen escritura) e apoiabanse en métodos apropiados a tal contexto, utilizando
as técnicas as que nos temos referido no apartado 2.2. Como lembraras un método
clave é a observacion participante, tomar parte dos feitos que se observan, describen
e analizan, e facelo durante periodos relativamente longos de tempo.

Hoxe sen embargo prodlcese a converxencia en moitos aspectos entre ambas
ciencias. A medida que se impoén o sistema capitalista 0os sociélogos e soci6logas
realizan traballos de investigacion fora dos denominados paises desenvoltos. Do
mesmo modo moitos antropélogos e antropologas traballan en sociedades industriais,
onde estudan temas tan diversos como os cambios na vida rural, a vida no interior das
cidades, o papel dos medios de comunicacion de masas na creacion de patrons
culturais, etc.

3.2.- PSICOLOXIA

Ao igual que acontece coa socioloxia, ou coa economia, a maior parte dos
psicologos/as realizan os seus estudos nas suas sociedades. A antropoloxia aporta 0s
dados interculturais. As afirmacions sobre a psicoloxia humana non poden basearse
unicamente no comportamento observado nun Unico tipo de sociedade. A antropoloxia
cultural aporta informacién sobre a variaciéns en trazos psicoléxicos entre culturas, as
diferentes formas de socializacion de nenos e nenas, a forma do desenvolvemento
psicoloxico en diferentes contextos, etc.

Malinowski, un dos primeiros antropélogos en contribuir ao estudo transcultural da
psicoloxia humana, nos seus traballos sobre os trobriandeses fixose célebre por
desbotar a idea de que a autoridade paterna era o modelo de toda autoridade,
segundo defendia a psicoloxia no seu momento. Os trobriandeses son matrilineais
(trazan o seu parentesco matrilinealmente: considéranse emparentados coa nai e 0s
seus parentes, e non co pai). O parente que educa directamente aos nenos e nenas,
ademais da nai, é o tio materno, o irman da nai. Con el os pequenos trobriandeses
tefien unha relacion fria e respectuosa.

O traballo de Malinowski suxeriu que debian ser modificadas as teorias sobre a
autoridade paterna que se defendian Occidente, a principios do século XX: non
€ sempre 0 pai, coma si 0 era na Europa desa época, a figura primaria de autoridade,
outras persoas, coma o tio materno para os trobriandeses, pode desempefiar ese rol.

